
2025 йил 27 февраль, пайшанба, №23 (3524).

 Президент ҚОЗОҒИСТОН 
КОНСТИТУЦИЯСИГА – 30 ЙИЛ 

Бундан 30 йил муқаддам, 1995 йил 30 августда ўт-
казилган Конституциявий референдум натижаларига 
кўра, Қозоғистон Республикасининг янги Конститу-
цияси қабул қилинди. Мустақил Қозоғистоннинг Асо-
сий Қомуси тарихи 1993 йилдан бошланади. Амалда-
ги иккинчи Конституция йирик арбоблар, олимлар, 
сиёсатчилар иштирокида ишлаб чиқилган.

Конституциямизга 1998, 2007, 2011, 2017, 2019 ва 2022 
йилларда ўзгартиришлар киритилган. Охирги ўзгарти-
риш ва қўшимчалар 2022 йил 5 июндаги умумхалқ рефе-
рендумида қабул қилинди. Натижада Конституциянинг 
33 моддасига ўнлаб ўзгартиришлар киритилди. 

– Конституциямизда ер ва ер ости бойликлари, 
сувлар, ўсимлик ва ҳайвонот дунёси, бошқа табиий 
бойликлар халққа тегишли экани таъкидланган. Ушбу 
меъёрнинг қабул қилиниши туфайли “Миллий жамғарма 
– болаларга!” кенг кўламли дастури ишга туширилди. 
Халқнинг чинакам буюклиги ҳар бир оила, ҳар бир фуқа-
ро фаровонлигидадир, шунинг учун ҳам миллий иқтисо-
диёт халқ манфаати учун ишлаши керак, – деди Давлат 
раҳбари.

ҚОЗОҒИСТОН ХАЛҚИ 
АССАМБЛЕЯСИГА – 30 ЙИЛ

2025 йил 1 март куни Қозоғистон халқи Ассамблея-
си ташкил этилганига 30 йил тўлади, шу билан бирга 
Шукрона куни нишонланади. Ассамблея 1995 йилда 
мамлакатда миллатлараро тотувлик ва тинчликни 
сақлаш ва мустаҳкамлаш мақсадида ташкил этилган.

Дастлаб унинг мақоми Президент ҳузуридаги масла-
ҳат идораси сифатида тасдиқланди. Бироқ, Ассамблея 
мустаҳкам ҳуқуқий асосга ва ижтимоий-сиёсий мақомга 
эга конституциявий идорага айланди. Давлат раҳба-
ри Ассамблея томонидан таклиф этилган номзодлар 
орасидан Парламент Сенатининг 5 нафар аъзосини та-
йинлайди. Мамлакатда мингдан зиёд этномаданият бир-
лашмалари, оналар ва оқсоқоллар кенгашлари фаолият 
юритмоқда. Шунингдек, Президентнинг топшириғига му-
вофиқ ташкил этилган Ассамблея ёшлари ва Медиация 
кенгаши ҳам фаол иш олиб бормоқда. Барча минтақа-
ларда ҚХА журналистлари клублари ва этник гуруҳлар-
нинг оммавий ахборот воситалари фаолият юритмоқда.

Маданият ва ахборот вазирлигининг хабар бериши-
ча, Ассамблеянинг 30 йиллигини нишонлаш доирасида 
мамлакат ва хорижда 150дан зиёд турли шаклдаги тад-
бирлар ўтказиш, камида 1,5 миллион кишини қамраш 
режаланган.

ХАЛҚАРО ТАДБИРЛАР

2025 йилда Қозоғистон Япониянинг Осака шаҳрида 
ўтадиган EXPO кўргазмасида иштирок этади. Кўргаз-
манинг умумий майдони тахминан 155 гектарни таш-
кил этади ва у Юмешима сунъий оролида ўтказила-
ди. “Келажак жамиятини ҳаётимиз учун лойиҳалаш” 
мавзуида ўтказиладиган кўргазмада Қозоғистон 
павильони “Ҳаётни сақлаб қолиш” кластерида жой-
лаштирилади. 

Қозоғистон павильони Италия, Нидерландия, Син-
гапур ва Болгария павильонлари билан туташ бўлади. 
Кўргазма 13 апрелдан 13 октябрга қадар давом этади. 
Ташкилотчиларнинг тахминларига кўра, кўргазмага 150 
мамлакатдан 28 миллиондан ортиқ киши ташриф бую-
ради.

2025 йилда Қозоғистон Марказий Осиё –  Хитой сам-
митига мезбонлик қилади. Бу қарор 2023 йил май ойида 
Хитойнинг Сиань шаҳрида ўтган биринчи “Марказий 
Осиё – Хитой” саммитида қабул қилинган.

Хитой келгуси йили Шанхай ҳамкорлик ташкилоти 
саммитига мезбонлик қилади. Шу йил Астана шаҳри-
да ўтган ШҲТга аъзо давлатлар Давлат раҳбарлари 
кенгашининг йиғилишида 2024-2025 йилларда Хитой 
Халқ Республикаси ШҲТга раислик қилиши, Хитойнинг 
Циндао шаҳри эса ШҲТнинг маданият пойтахти бўлиши 
эълон қилинди.

ТАНИҚЛИ ШАХСЛАРНИНГ 
ЮБИЛЕЙЛАРИ

2025 йилда қатор буюк шахсларнинг юбилейлари 
нишонланади. Аввало, қозоқ шоири, муаллим ва 
файласуф Абай Қунанбайули таваллудига 180 йил 
тўлади. Ҳукуматнинг 2020 йил 4 августдаги махсус 
қарори билан Қозоғистондаги байрамлар рўйхати 10 
август – Абай куни билан тўлдирилди. Шу куни Абай 
ижоди ва меросини тарғиб қилишга бағишланган тур-
ли маданий ва илмий тадбирлар ўтказилади.

Бундан ташқари, қозоқ олими, тарихчи, этнограф, 
фольклоршунос ва маърифатпарвар Шўқан Уалиханов 
(1835-1865) таваллудига 190 йил тўлади. 

2025 йил 25 ноябрда қозоқ шоири, ёзувчиси, “Алаш 
миллий озодлик ҳаракати” иштирокчиси Миржақип Ду-
латов (1885-1935) таваллудининг 140 йиллиги нишонла-
нади.

Шунингдек, бастакор, дирижёр, дўмбирачи Нурғиса 
Тлендиев (1925-1998) ва болалар ёзувчиси, шоир ва дра-
матург Бердибек Сўқпақбаев (1924-1991) таваллудининг 
100 йиллиги нишонланади.

Вальс қироли, Қозоғистон Давлат мадҳияси мусиқаси 
муаллифи Шамши Қалдаяқов (1930-1992) таваллудига 
95 йил тўлади.

Шунингдек, келгуси йилда графика рассоми, Қозоғис-
тонда хизмат кўрсатган артист Евгений Сидоркин (1930-
1982) ва ёзувчи Ануар Алимжанов (1930-1993) таваллу-
дининг 95 йиллиги нишонланади.

2025 йилда атоқли шоир Туманбай Мўлдағалиев 
(1935-2011) таваллудига 90 йил тўлади. У Қозоғистон 
Республикасининг биринчи мадҳияси муаллифларидан 
бири бўлган.

Қозоғистон халқ ёзувчиси Мухтар Мағауин (1940) та-
валлудига 85 йил тўлади.

ТАРИХНИНГ ШОНЛИ 
САҲИФАЛАРИ

 “Жанубий Қозоғистон” тақвими

Қозоғистон халқи Ассамблеясининг 
30 йиллиги ҳамда 1 март – Шукрона 
куни муносабати билан турли этнос 
ёшлари ўртасида “Тилга ҳурмат – 
элга ҳурмат” вилоят танлови уюш-
тирилди.

Давлат тилининг мавқеини юксал-
тириш, унинг қўлланиш доирасини 

кенгайтириш, қозоқ тилининг миллатла-
раро мулоқот тили сифатидаги вазифасини 

кучайтириш, ушбу тилни пухта эгаллаган миллат 
вакилларини рағбатлантириш мақсадида ташкил 
этилган тадбирнинг очилиш маросимида сўзга 
чиққан вилоят ижтимоий тараққиёт бошқармаси 
“Жамоат тотувлиги” ДКК раҳбари Элмира Жанға-
зиева барча иштирокчиларни табриклаб, уларга 
омад тилади.

Танловда вилоятнинг шаҳар ва туманларидан 
30 нафарга яқин миллат вакиллари 4 босқичда 
беллашди.

Ҳамжиҳатликка даъват этган танловда 1-ўрин-
ни сариоғочлик Хуршида Эрмонова қўлга кирит-
ди. 2-ўрин тўлебийлик Маржона Рафиқжоновага, 
3-ўрин Саврон тумани дан Умида Абдуллаевага 
насиб этди.

Вилоят ҳокимининг 
матбуот хизмати.

ТИЛГА ҲУРМАТ – 
ЭЛГА ҲУРМАТ 

Қозоғистон Республика-
си Президенти Қасим-Жў-
март Тўқаев Ўмон Султон-
лиги ташқи ишлар вазири 
Бадр ибн Ҳамад ал Бусаи-
дийни қабул қилди.

Суҳбат аввалида вазир давла-
тимиз раҳбарига Ўмон Султони 
Ҳайсам ибн Ториқ Ол Саиднинг 
самимий саломи ва мактубини 
етказди.

Икки мамлакат ўртасидаги 
ўзаро манфаатли ҳамкорликни 
янада кенгайтириш, энг аввало, 
савдо-иқтисодий ва сармоя-мо-
лиявий соҳалардаги шериклик 
салоҳиятини рўёбга чиқариш ма-
салалари кўриб чиқилди.

Идоралараро ва ишбилар-
монлик алоқалари фаоллашгани 
мамнуният билан қайд этилди. 
Ўзаро товар айирбошлаш ҳажми, 
қўшма корхоналар сони ортмоқ-
да, икки мамлакат етакчи компа-
ниялари иштирокидаги бизнес 
тадбирлари мунтазам ўтказил-
моқда.

Қозоғистон – Ўмон сармоявий 
компаниясини  янги қўшма лойи-
ҳалар ҳисобига кенгайтиришга 
алоҳида эътибор қаратилди.

Бундан ташқари, парламент-
лараро алоқаларни, маданий-
гуманитар алмашинувни ривож-
лантириш, бевосита авиақатнов-
ларни йўлга қўйиш муҳимлиги 
таъкидланди.

Ўз навбатида Давлат раҳбари 
Ўмон Султони Ҳайсам ибн Тариқ-
га салом йўллаб, уни мамлакатга 
таклиф қилди.

– Қозоғистоннинг Ўмон дав-
латига эҳтироми ўзгача. Юртин-
гизга фуқароларимиз, жумладан, 
ишбилармонлар, маданият ар-
боблари улкан қизиқиш билдир-
моқда. Шу боис ҳамкорлигимиз 
кенг қамровли ва муваффақият-

ли бўлиши учун унга янги туртки 
бериш зарур, – деди Қ. Тўқаев.

Ўмон ташқи сиёсат идораси 
раҳбари Давлат раҳбарига меҳ-
мондўстлиги учун миннатдор-
чилик билдириб, бу икки давлат 
ўртасидаги ўзаро ҳурмат юксак 
даражада эканини кўрсатишини 
таъкидлади.

– Биз Қозоғистон тараққиёти-
га зўр қизиқиш билан қараймиз. 

Мамлакатингиз ва халқингиз фа-
ровонлиги йўлида амалга оши-
раётган кенг кўламли ислоҳотлар 
таҳсинга сазовор. Адолат ва 
умуминсоний тинчлик, хавфсиз-
лик ва фаровонликка қаратилган 
ташқи сиёсатдаги нуқтаи-наза-
рингизни юксак қадрлаймиз, – 
деди дипломат.

Akorda.kz. 
маълумотлари асосида.

Ўзаро манфаатли ҳамкорлик 
янада ривожланади

27 февраль Бутунжаҳон НҲТлар ку-
ни нишонланади. Байрам илк бор хал-
қаро миқёсда 2014 йил 27 февралда 
Финляндиянинг Хельсинки шаҳрида 
нишонланди.

Шу куни бутун дунё фуқаролик шўъба-
сининг жамият ҳаётининг барча жабҳалари 
тараққиётига қўшган ҳиссаси ҳақида фикр 
юрит ади.

Бутунжаҳон ноҳукумат ташкилотлар куни 
нодавлат-нотижорат ташкилотларининг ду-
нёвий қадриятлари, интилишлари ва муваф-
фақиятларини акс эттиради.

Вилоятимизда ҳам кўплаб ноҳукумат 
ташкилотлари фаолият юритмоқда. Жа-
моат кенгаши, оталар кенгаши, оналар 
кенгаши, бийлар ҳайъати ва ҳоказо. 
Вилоят Ассамблеяси қошида ҳам “Жа-
моат тотувлиги кенгаши” мавжуд. Уму-
ман, жамоат ташкилотлари фаолияти-
да бир-бирини такрорламайди. Амалга 
оширилган ишлар натижасида турли 
муаммолар ҳал этилмоқда. Ҳар бир ту-
зилманинг ўз вазифаси мавжуд. Вилоят 
Ассамблеяси таркибидаги минтақа, туман 
даражасидаги 31та этномаданият бирлаш-
малари ва Ассамблея қошидаги тузилмалар 
эл бирлигини мустаҳкамлаш борасида са-
марали фаолият олиб бормоқда. Вилоятда 
турли даражадаги 191та Жамоат тотувлиги 

кенгашлари (1та вилоят, 3та шаҳар, 14та 
туман, 173та қишлоқ округларида) бор. Бу 
кенгашларга аъзо фуқаролар сони 1224 на-
фарни ташкил этади. Ўтган йили турли да-
ражадаги Жамоат тотувлиги кенгашларида 
24та масала кўтарилиб, улардан 20таси ҳал 
этилди, 4тасини ҳал этиш йўллари ўрганил-
моқда. Бу йўналишдаги ишлар жорий йилда 
ҳам давом эттирилмоқда. Туркистон вилоят 
ҚХА қошидаги Жамоат тотувлиги кенгашини 
Сўзақбай Абдиқулов бошқармоқда. 

– Жамоат тотувлигини мустаҳкамлашда 
Шукрона кунининг аҳамияти улкан. Бу бай-
рамни нишонлашда ҳам ноҳукумат ташкилот-
ларининг ҳиссаси залворли. Шукрона куни 

муносабати билан ҳар бир шаҳар, туманда 
байрамнинг аҳамиятини тўла ифодалайди-
ган тадбирлар уюштирилади. Этномада-
ният бирлашмаларининг хайрия тадбир-
лари уюштирилиб, меҳнат фахрийларига 
эҳтиром кўрсатилади. Кўнгиллилар ша-
ҳар кўчаларида эзгу тилаклар ёзилган 
табрикномалар тарқатишади. Ўтган йили 
байрам доирасида минтақамизнинг этнос 
оқсоқоллари Хожа Аҳмад Яссавий мақба-

расида улуғ шахсларимизнинг умр йўлини 
таърифлаб, боболар руҳига Қуръон ба-

ғишладилар. Шунингдек, “Раҳмат сенга, она 
юрт!” мавзуида этнос ёшлари орасида расм 
чизишдан танлов ўтиб, “Дўстлик” хиёбонида 
500 туп кўчат ўтқазилди.

“Жанубий Қозоғистон” мухбири.

27 ФЕВРАЛЬ – 
БУТУНЖАҲОН НОҲУКУМАТ 

ТАШКИЛОТЛАР КУНИ

Сиёсат ва иқтисодиёт

Тадбирда туман ёшлар таш-
килотлари фаоллари, тадбир-
корлар, ”Жамоат тотувлиги” 
ДКК ва «AMANAT» партияси 
туман филиали вакиллари ва 
раҳбарлари иштирок этишди. 
Анжуманда сўзга чиққан ви-
лоят Иқтисодий тергов бош-
қармаси раҳбари Ербўлат Бал-
ғабаев қимор ўйинлари шун-
чаки ишқибозлик эмас, балки 
инсон ҳаётини, оилани, бутун 
жамиятни барбод қиладиган 
жиддий қарамлик эканлигини 
таъкидлади.

– Давлат раҳбари Қасим-
Жўмарт Тўқаев Миллий қурул-
тойнинг учинчи сессиясидаги 
“Адолатпарвар инсон – Ҳалол 
меҳнат – Муносиб даромад» 
мавзуидаги маърузасида “Қи-
мор ўйинлари чексиз қайғу 
келтиради, минглаб оилаларни 

барбод этади, кўп одамларни 
турли жиноят йўлига бошлай-
ди”, дея таъкидлади, – деди у. 
– Лекин пул топишнинг 2та йў-
ли бор – ҳалол ва ҳаром. Қайси 
йўлни танлаш ҳар бир киши-
нинг ўзига боғлиқ. Яхши тар-
бия кўрган, диёнатли одамлар 
ҳаромдан ҳазар қилади. Рўз-
ғорини, бола-чақасини ҳалол 
йўл билан пул топиб боқишни 
ўзларига амал қилиб олган бў-
лади. Аммо, қимор ўйинларида 
пул тикиб, енгил пул топиш, 
ҳаромдан ҳазар қилмаслик, 
фирибгарлик, алдов, тарози-
дан уриш ва бошқа ноҳалол 
йўл билан пул топувчилар ҳам, 
афсуски, кўп.

Мавзу юзасидан Тўлебий 
туман ҳокими Еркеғали Алим-
қулов, туман суди раиси Ғани 
Баярстан, туман прокурори 
Дастан Мирзағали, Қозоғис-
тон Республикаси Президенти 
ҳузуридаги Парламентаризм 
институти катта эксперти Ши-
ринбек Ўнғаровлар маъруза 
қилдилар.

Йиғилишда қимор ўйинла-
рига қарамлик фақат бир ки-
шининг муаммоси эмас, балки 
бутун жамиятни қамраб ол-
ган жиддий ижтимоий муаммо 
экани, зудлик билан эътибор 
қаратишимиз ва қарор қабул 
қилишимизни талаб этиши таъ-
кидланиб, нотиқлар ёшларни 
қимор ўйинларидан йироқ бў-
лишга чақиришди.

Учрашув якунида лицей, 
ихтисослаштирилган ва олий 
таълим муассасаларида ма-
лакали мутахассис томонидан 
ҳуқуқий ва молиявий саводхон-
лик бўйича маърузалар ўқиш 
тавсия қилинди. Шунингдек, 
қонун доирасида Қозоғистон 
Республикасининг 18 ёшга тўл-
маган ва умуман фуқароларига 
смартфонлар орқали тезкор 
кредитлар беришни тўхтатиш 
таклиф этилди. Аҳоли фойда-
ланаётган интернет тармоғида 

хорижий давлатлар томонидан 
молиялаштирилган турли кўн-
гилочар дастурларни сузгидан 
ўтказиш ва давлат даражасида 
ўрганиш зарурлиги таъкидлан-
ди.

Шу мавзудаги иккинчи уч-
рашув туман таълим бўлими 
биносида ташкил этилиб, унда 
ёш ўқитувчилар ва ўқувчилар 
иштирок этишди.

– Ҳар бир жамиятнинг, ун-
да яшайдиган инсонларнинг 
тақдири ва келажаги албатта 
давлатларнинг етакчи кучлари 
ҳисобланмиш ёшлар тарбияси 
билан чамбарчас боғлиқдир. 
Давлатимиз сиёсатининг усту-
вор йўналишларидан бири бўл-
ган ёш авлодни жисмонан ва 
руҳан соғлом, Ватанга садоқат 
руҳида тарбиялаш, уларни ке-
лажагимизнинг муносиб ворис-

лари сифатида вояга етказиш-
га алоҳида эътибор қаратилиб, 
муайян ишлар амалга оширил-
моқда. Айниқса, ёшларнинг 
билим олиши ва касб танлаш 
борасидаги ҳуқуқ ва имконият-
ларини кенгайтириш мақсади-
да олий ўқув юртлари, касб-
ҳунар коллежлари, мактаб ва 
мактабгача таълим муассаса-
лари, спорт иншоотлари замон 
талаблари даражасида бунёд 
этилиб, етарли шарт-шароит-
лар билан тўлиқ таъминлан-
моқда, – деди туман ҳокими 
Еркеғали Алимқулов. – Фахр 
билан айтиш жоизки, кўплаб 
ёшларимиз ўзларининг зако-
ват салоҳияти билан халқаро 
олимпиадалар, спорт мусоба-
қалари, қолаверса, барча соҳа-
ларда катта муваффақиятлар-
га эришиб, юртимиз байроғини, 
Ватанимиз шарафини ҳимоя 
қилиб келаётганлиги барча-
мизни дилдан қувонтиради. 
Лекин, ютуқларимиз билан бир 
қаторда айрим ёшлар ўртасида 
зарарли одатларга ружу қўйиш 
ҳолатлари учраб турганлигини 
инкор қилиб бўлмайди. Ана 
шундай салбий ҳолатларнинг 
олдини олиш, оила, мактаб ва 
таълим муассасаларида соғ-
лом муҳитни шакллантириш 
масалаларига бугун барчамиз 
жиддий ёндошмоғимиз лозим.

– ХХI асрда мафкуравий 
курашларнинг ақл бовар қил-
майдиган кўринишлари пайдо 
бўлмоқда, – деди ҚР Прези-
денти ҳузуридаги Парламента-
ризм институти катта эксперти 
Ширинбек Ўнғаров. – Ҳеч бир 
халқнинг миллий-маънавий 
анъаналарига асосланмаган, 
фақат инсоний ахлоққа зид 
ҳаёт тарзига чақирувчи “ом-
мавий маданият” шундай кў-
ринишлардан биридир. Тез-
кор ўзгаришлар давридаги энг 
мураккаб муаммо бу – ғоявий 
ва мафкуравий таҳдидлар. 
Дунёда юздан ортиқ давлат 

ахборот хуружларини уюшти-
риш учун ҳатто миллионлаб 
доллар маблағ сарфламоқда. 
Бугун ёшларнинг 90 фоизи 
асосий ахборот манбаи си-
фатида интернетга мурожаат 
қилишади. Таъкидлаш жоизки, 
экологик, ижтимоий, иқтисо-
дий муаммолар ва терроризм, 
трансмиллий жиноятларнинг 
салбий оқибатини аниқ кўриш, 
булар етказган моддий ва маъ-
навий зарар миқдорини ўлчаш 
мумкин. Бироқ мафкуравий ху-
ружлар, “оммавий маданият”-
нинг жамиятга етказаётган 
зарарини ўлчаб бўлармикан? 
Афсуски, йўқ! Тан олиш керак, 
жаҳон оммавий ахборот во-
ситалари хабарларида тилга 
олинаётганидек, дунёвий мо-
лиявий-иқтисодий муаммолар 
асносида бутун дунёда жи-
ноятчилик кўлами ортиб бо-
раётир. Бугун биз ҳаётимизни 
компьютер-техникасиз тасав-
вур қила олмаймиз. Олимлар 
ҳатто инсон миясидаги фикрни 

ўқийдиган, уни керакли йўна-
лишга бура оладиган ақлли 
машиналар, буюртма биологик 
организмларни вужудга келти-
ришга қодир сунъий қурилма-
лар ихтиро қилиш устида ҳам 
бош қотирмоқдалар. Лекин 
бу ихтиролар келгусида ни-
мага хизмат қилиши, ёшлар 
онги ва тафаккурига, одоби 
ва тарбиясига, Ватан, миллат 
олдидаги масъулиятига қан-
дай таъсир кўрсатиши устида 
камроқ фикр юритилмоқда. Энг 
ёмони шундаки, лоқайдлик ва 
бепарволикнинг ўзи бугунги 
кунда катта хатарга айланмоқ-
да. Ана шундай эътиборсизлик, 
лоқайдлик натижасида бугун 
бутун дунёга “оммавий мада-
ният” тез тарқалиб кетмоқда. 
Агар ҳар бир одам “оммавий 
маданият” намуналарида қан-
дай катта хавф-хатар борлиги-
ни сезса, ўзига ўзи “Ахир, ин-
сонийлик мезонларидан узоқ, 
сохта бундай “маданият” менга 
қандай фойда беради? Унинг 
турган-битгани зарар эмасми?” 
деган саволларга жавоб топиб 
яшаса эди, албатта, хавотир-
га ҳожат қолмаган бўларди. 
Бунинг учун оиладан бошлаб 
мактаб, маҳалла ва меҳнат жа-
моасигача – жамиятдаги барча 
тарбия институтлари ўзаро 
ҳамжиҳатликда изчил иш олиб 
бориши зарур. Шу билан бирга, 
миллий қонунчилигимизда ёш-
ларни носоғлом ахборотлар-
дан ҳимоялаш дастакларини 
шакллантириш лозим.

Республика ва вилоятдан 
ташриф буюрган меҳмонлар 
тумандаги ёшлар раҳбарлик 
қилаётган корхоналарга бориб, 
ишчи-хизматчилар билан суҳ-
бат қуришди. 

 А. АБДУФАТТОҲ.

Тасвирларда: тадбирдан 
лавҳалар.

М уаллиф тасвирга олган.

 МАЪНАВИЯТЛИ ЁШЛАР – 
МАМЛАКАТ ТАЯНЧИ

Тўлебий туманида “Ёшлар қиморбозликка қарши” мав-
зуида ўтган ёшлар анжумани туб таъмирдан чиқарилган 
“Ёшлар имконият маркази” биносининг очилиш маросими 
билан бошланди. 

Қишлоғимиз – байналмилал. 
Хусусан, қозоқлар (6720), ўз-
беклар (3759), озарбайжонлар 
(11), қирғизлар (4), татарлар (3) 
ҳамда рус ва тожик этнослари 
ҳамжиҳатликда умргузаронлик 
қилишади. ҚХАнинг 30 йиллиги 
арафасидаги ушбу анжуманда 
туман ЎЭМБ раиси Муҳаммад-
жон Бобоев “Этнослараро му-
носабатдаги давлат сиёсати 
асослари” мавзуида маъруза 
қилди. Нотиқ мамлакатимиз 
бош қомуси – ҚР Конституцияси 
асосида элимизда этнослараро 

муносабатларни ривожлан-
тиришнинг ҳуқуқий асослари 
таъминланганлиги, дўстлик ва 
тотувликка барчамиз масъул 
эканлигимизни алоҳида таъ-
кидлади. Сўзоқ тумани ЎЭМБ 
қошидаги оқсоқоллар кенгаши 
раиси, фахрий устоз Бўлат 
Исхақов ўз нутқида Қозоғистон-
даги фаровон ва осойишта ҳаёт 
жаҳон ҳамжамияти томонидан 
ҳавас ила эътироф этилаётган-
лигини ифтихор ила таъкидла-
ди. Жорий йилга режаланган 
улкан байрамлар тантанаси би-

лан иштирокчиларни самимий 
муборакбод этиб, элга омон-
лик, юртга равнақ тилади. 

 Озарбайжон ҳамда қирғиз 
этнослари вакиллари Жейран 
Тагиева ва Батина Керимбае-
валар нутқида давлатимизнинг 
тинчлик-тотувлик сиёсати эъ-
тироф этилиб, унинг қадрига 
етиш зарурлигини таъкидлаш-
ди. Маданият уйи ходимлари 
ва Сўзоқ мактаб гимназияси 
ўқувчилари тайёрлаган файзли 
концерт намойиш этилди. 

Эркина ЖУМАДИЛОВА,
Сўзоқ қишлоқ 

кутубхонаси ходими. 
Тасвирда: тадбир иштирок-

чилари.

Дўст билан обод уйинг 

КУЧ ВА ҚУДРАТИМИЗ –
БИРЛИКДА

Сўзоқ тумани марказлаштирилган кутубхоналар тизими 
таркибидаги Сўзоқ қишлоқ кутубхонасида “Тотувлик, бир-
лик ва дўстлик ила кучлимиз” мавзуида турли этнос вакил-
лари шафелигида адабий кеча ўтказдик.

Минтақада Иккинчи жаҳон 
урушининг 9 нафар фахрийси 
истиқомат қилади. УВУ фах-
рийларига тенглаштирилган 
фуқаролар тоифалари бўйича 
50 минг тенгедан 120 минг тен-
гегача бир марталик моддий 
ёрдам кўрсатиш режаланган. 
Шунингдек, юртимизнинг “Фах-
рийлар тўғрисида”ги Қонунига 
кўра, ижтимоий ёрдам чорала-
ри кўрсатилади.

Вилоят ҳокими Нуралхан 
Кўшеров раислигида ўтган де-
вон мажлисида Ғалабанинг 80 
йиллигини нишонлашга оид 
тадбирлар режаси атрофлича 
муҳокама қилиниб, бажарила-
диган ишлар пухталанди.

Вилоят бандликни мувофиқ-
лаштириш ва ижтимоий дас-
турлар бошқармаси раҳбари 
Асия Темирбаеванинг айтиши-
ча, тадбирлар фақат байрам 

кунларигина эмас, йил бўйи 
бажарилади. Бугунги кунда 
вилоятимизда УВУ иштирок-
чилари ва уларга тенглашти-
рилганлар сони 3305 кишини 
ташкил қилади. Шу жумладан, 
УВУ фахрийлари 9 киши. Улар 
Жетисай, Ўрдабоши, Ўтрор, 
Сайрам, Сариоғоч, Сўзоқ, Қази-
ғурт туманлари ҳамда Кентов, 
Туркистон шаҳарларида исти-
қомат қилишади.

УВУ иштирокчиларига тенг-
лаштирилганлар сони 227 на-
фар бўлса, фронторти меҳнат-
кашлари – 3069. Вилоятимизда 
Ғалабанинг 80 йиллиги арафа-
сида 3305 кишига бир марталик 
молиявий ижтимоий ёрдам кўр-
сатиш мақсадида туман, шаҳар 
бюджетлари ҳисобидан 242,0 
млн. тенге маблағ ажратилди.

 Вилоят ҳокимининг 
матбуот хизмати.

ҲАР БИР ФАХРИЙГА 
5 МИЛЛИОН ТЕНГЕДАН

Буюк Ғалабанинг 80 йил-
лиги муносабати билан ҳо-
кимлик томонидан вилояти-
мизда истиқомат қилаётган 
Улуғ Ватан уруши фахрий-
ларига бир марталик мод-
дий ёрдам сифатида 5 мил-
лион тенгедан берилади.

Давлат раҳбари Қ. Тўқаев 
Корея Президенти билан бул-
турги учрашуви чоғида Тур-
кистон шаҳрида Жанубий 
Кореянинг “Woosong” уни-
верситети филиалини очиш 
ташаббусига алоҳида тўхта-
либ, уни қўллаб-қувватлаган 
эди. Айни кунларда вилоят 
марказида университетнинг 
биноси қад ростламоқда.

Шу муносабат билан вилоят 
ҳокимининг ўринбосари Бей-
сенбай Тажибаев Жанубий Ко-
реянинг Халқаро ишлар де-
партаменти декани Шим Хэк 
Чже бошчилигидаги делегация 
билан учрашди. Томонлар Тур-
кистон шаҳрида университет 
филиалини очиш борасидаги 

ишларни ҳар томонлама пухта-
лаб, ҳужжатлаштириш ва грант 
масалаларини атрофлича му-
ҳокама қилишди. Вилоят ҳокими 
муовини ишларни биргаликда 

амалга ошириш, ташкилий тад-
бирларни жадаллаштиришни 
таклиф қилди.

Вилоят ҳокимининг 
матбуот хизмати.

ТУРКИСТОНДА КОРЕЯ 
УНИВЕРСИТЕТИНИНГ ФИЛИАЛИ ОЧИЛАДИ

Вилоятимизда “Тоза Қо-
зоғистон” ахборот тизими 
муваффақиятли амалга оши-
рилмоқда. Тозалик ишларига 
оид аризалар @TazaQazBot 
Telegram-бот орқали қабулла-
ниб, тегишли ишлар бажарил-
моқда. Натижада, фуқаролар 
билан тиғиз алоқа ўрнатил-
моқда.

Вилоят ҳокими Нуралхан Кў-
шеров раислигида ўтган девон 
мажлисида “Тоза Қозоғистон” 

дастури доирасида амалга оши-
рилаётган ишлар таҳлил қили-
ниб, режалар пухталанди.

Минтақа раҳбари туман, ша-
ҳар ҳокимлари ва мутасад-
ди соҳа етакчиларига тоза-
лик, ободонлаштириш ва кўка-
ламзорлаштириш тадбир лари-
ни кучайтириб, қатъий назорат 
қилишни топширди.

Вилоятимизда “Тоза Қозоғис-
тон” дастури доирасида ўтади-

ган 7263та тозалик тадбири тас-
диқланди. Шунингдек, 34та кенг 
қамровли тадбир режаланган.

Таъкидлаш жоизки, 22 фев-
раль куни 17та туман ва ша-
ҳарда уюштирилган тозалик 
ишларида 26300 нафар фуқаро 
қатнашиб, 251та техника сафар-
бар этилди.

Вилоят ҳокимининг 
матбуот хизмати.  

“Тоза Қозоғистон” ИШ РЕЖАСИ  ТАСДИªЛАНДИ

– Департаментнинг ўтган йил фао-
лиятига назар ташласак. Ўтган йил 
мобайнида вилоятимизда истиқомат 
қилаётган қанча ҳамюртларимизга 
пенсия ҳамда нафақалар тўланди? Бу 
кўрсаткич ўтган йилга қиёсан ўсмоқ-
дами ёки аксинча?

– Давлат раҳбарининг Қозоғистон 
халқига йўллаган Мактубида ижтимоий 
жиҳатдан фуқароларга ёрдам кўрсатиш 
ўта муҳим мажбурият эканлиги алоҳида 
таъкидланган. Давлат ёрдами ҳақиқатан 
ҳам муҳтожларга кўрсатилиши зарур. 
Ҳар қандай ижтимоий кўмак одилона, 
шаффоф ва самарали бўлиши жоиз. Ва 
шу билан бирга, фуқаролар онгида бо-
қимандаликни ҳам шакллантирмаслиги 
керак. Аҳолини ижтимоий қўллаб-қувват-
лаш ҳамда ҳаёт сифатини яхшилаш дав-
лат сиёсатининг муҳим йўналишларидан 
бири ҳамда департаментнинг биринчи 
галдаги мажбуриятлари ҳисобланади.

ҚР Аҳолини ижтимоий муҳофаза-
лашни тартибга келтириш ва назорат 
қўмитасининг вилоятимиз бўйича депар-
таменти ўзининг ваколати доирасида 
пенсия ва ижтимоий таъминотни амалга 
ошириш, ногиронлик ва меҳнат лаёқа-
тидан мосуволик даражасини белгилаш 
ҳамда ижтимоий муҳофаза соҳасидаги 
қонунчиликка риоя этилишини назорат 
қилиш бўйича 3 йўналишда фаолият 
юритади. Биринчи йўналиш – пенсия ва 
ижтимоий тўловлар билан таъминлаш, 
иккинчи йўналиш – тиббий-ижтимоий 
таҳлил юритиш (ногиронлиги ва меҳ-
нат лаёқатидан мосуволик даражасини 
аниқлаш, шунингдек, мутахассис томо-
нидан тасдиқланган кишининг ижтимоий 
муҳофаза чораларига муҳтожлигини 
аниқлаш, учинчи йўналиш – ижтимоий 
муҳофаза соҳасидаги қонунчиликка риоя 
этилишига давлат назорати (имконияти 
чекланган фуқаролар ҳуқуқларининг 
муҳофаза этилишини таъминлаш)ни 
амалга ошириш. Департаментимиз ўт-
ган йил мобайнида ижтимоий муҳофаза 
соҳасида жами 325 922та давлат хиз-
матини амалга оширган. Департамент 
йўналишлари бўйича ижро этилган тад-
бирларга тўхталсак. Биринчи йўналиш-
га кўра – вилоят бўйича жами 793 766 
ижтимоий тўлов бўйича пенсия ҳамда 
ёрдам пули олувчилари бор ёки вилоят 
аҳолиси сонининг қарийб 3/1ини ташкил 
этди (вилоят бўйича аҳоли сони – 2 153,2 
минг киши). Жорий йилнинг 1 январидан 
эътиборан 731 153 кишининг пенсия ҳам-
да нафақа миқдорини ошириш жараёни 
тўлиқ амалга оширилди. 

Ёши етганлиги ва меҳнат қилган йил-
лари учун пенсия тўловларининг миқдо-
ри аввал пенсия олган миқдорига нисба-
тан 8,5 фоизга оширилган. Давлат база-
вий пенсия миқдори энг қуйи яшаш дара-
жасининг 70 фоизи миқдорига етказилди. 
Ногиронлиги ва боқувчисидан маҳрум 
бўлганлиги туфайли давлат ижтимоий 
нафақалар миқдорининг энг қуйи яшаш 
даражаси миқдорининг ўсиши боис оши-
рилди (ЭҚЯД – 46228 т.) Бола туғилишига 
доир бир марталик давлат нафақа пули, 
ой сайин боланинг бир ярим ёшга қадар 
парвариши учун, кўп болали оналарга 
бериладиган, «Алтын алқа», «Күміс ал-
қа» ёки аввал «Қаҳрамон она» унвонини 
олган 1-ва 2-даражали «Ана даңқы» ор-
денлари билан тақдирланган кўп болали 
оналарга бериладиган давлат нафақа 
пули ОҲКнинг ошиши туфайли ўсган (1 
ОҲК миқдори – 3932 т.) Вилоятимизда 
айни кунларда 198 718 нафар нафақа 
ёшидагилар, 183 844та базавий пенсия 
олувчи ҳамда 411 204 нафақа олувчилар 
истиқомат қилишади. 2024 йилда «Е-ма-
кет» автоматлаштирилган ахборот тизи-
ми орқали барча тайинланган ижтимоий 
тўловлар 335 683та электрон иш макети-
ни ташкил этди.

Унинг 158 827 нафари янгидан нафа-
қа тайинланганлар, 176 856 нафари эса 
қайта кўрилиб, тасдиқланганлар.

– Фуқаролар ногиронлигини аниқ-
лаш, тиббий таҳлил юритиш бораси-
даги кўрсаткичлар қандай?

– Департамент фаолиятининг иккинчи 
йўналиши – тиббий ижтимоий таҳлил. 
Ногиронликни ва меҳнатга лаёқатдан 
мосуволик даражасини, шунингдек, 
фуқаронинг ижтимоий муҳофаза чора-
ларига муҳтожлигини аниқлаш бўйича 

департаментимизга қарашли 9та тиб-
бий-ижтимоий таҳлил бўлимлари давлат 
хизматини кўрсатишади. Жорий йил 
биринчи ойидан эътиборан вилоят бў-
йича ногиронлар сони 100 350 нафарни 
ташкил этди. Яъни вилоят аҳолисининг 
4,6 фоизини, республика бўйича эса 
ногиронларнинг 13,7 фоизини ташкил 
этади (720 минг). Ногиронларнинг 15221 
нафари (15,2 фоиз) болалар, 85 129 (84, 
9 фоизи) 18 ёшдан ошган фуқаролардир.

Дастлабки ногиронлигини тасдиқ-
лаш кўрсаткичлари. Ўтган йил мобай-
нида 6547 киши (2023 йили 6151 киши) 
илк бор ногирон эканлиги аниқланди. 
Давлат томонидан нафақа оладиган 
ногиронлар хасталикнинг қайси турлари 
бўйича хизмат кўрсатилишига тўхталсак. 
Уларнинг 30,7 фоизи қон айланиш тизи-
мидаги хасталикларга мубтало, 16 фои-
зи хавфли ўсимталардан, 11,6 фоизи эса 
жароҳатланишнинг барча турларидан 
азият чекаётганлар. Болаларнинг 25,3 
фоизи она қорнида ривожланишдаги 
нуқсонлари туфайли, 25,5 фоизида асаб 
тизими хасталиклари аниқланган ва 13,5 
фоиз ногиронларда руҳий хасталиклар 
ва хулқ-атворда нуқсонлар кузатила-
ди. Ўтган йил мобайнида 22 372 нафар 
одамда ногиронлик қайта тасдиқланди, 
шу жумладан, 21 165 одамда ногиронлик 
аниқланди.

– Нафақа таъминоти, ногиронлиги 
бўйича нафақа пули тайинланиши кўр-
саткичлари борасида тўхталдингиз. 
Бу борадаги назорат ишлари қандай 
амалга оширилмоқда?

– Департамент фаолиятининг учинчи 
йўналиши аҳолини ижтимоий муҳофа-
залаш соҳасидаги қонунчиликка риоя 
этилишининг давлат назоратини амалга 
оширади. Ўтган йили ногиронлиги бор 
шахсларни ижтимоий муҳофазалаш 
соҳасидаги давлат назоратини амалга 
ошириш юзасидан жами 210та таф-
тиш-текшириш амаллари ўтказилди. 
Жумладан, 50та режадан ташқари тек-
ширувлар, шаҳар ва туман прокуратура-
ларининг тавсиясига кўра, 134 иншоотда 
текшириш ишлари юритилди. Унинг 
якунига кўра, уларга 60та кўрсатма бе-
рилиб, жами 170 иншоотга 36 236,9 минг 
тенге миқдорида маъмурий жарима со-
линди ва унинг 34 907,9 минг тенгеси ун-
дирилди. Жорий йил 1 январь ҳолатига 
кўра, вазирликнинг стратегик режасига 
мувофиқ, Тикланишнинг хусусий дастури 
ижроси даражаси 95 фоизга режаланган.

Ўтган йил сўнггида олинган “Е-Собес” 
ахборот тизими маълумотига кўра, ви-
лоят бўйича техник воситалари билан 
ижтимоий хизматларга муҳтож 70 420 
ногироннинг 66 860 нафари таъмин-
ланиб, 95 фоизга бажарилди. Жамоат 
қабулини тез-тез ўтказиб турамиз. Ўтган 
йили 57 марта жамоат қабули ўтказилди. 
Муассасаларда 36 марта учрашувлар 
ташкил этилиб, махсус сабоқлар ўтка-
зилди. Аҳолининг алоҳида қатламига 
хизмат кўрсатишимизни инобатга олиб, 
ногиронликни аниқлаш, пенсия ва на-
фақа тайинлаш бўйича кўрсатиладиган 
давлат хизматини яхшилаш, шунингдек, 
аҳоли билан бевосита мулоқот ўрнатиб, 
уларнинг муаммоларини жадал ҳал этиш 
асосий бурчимиз.

– Пенсия ёшига тўлаётган ҳамюрт-
ларимиздан нафақани расмийлаш-
тиришлари учун қандай ҳужжатлар 
талаб этилади?

– Пенсия ёшига тўлишига чамаси ик-
ки ой қолганда фуқароларимиз “Давлат 
корпорация”сидаги мутахассисларга 
мурожаат қилиб, меҳнат дафтарчаси, 
маълумоти бўлса дипломлари, эркаклар 
“Ҳарбий билет”ларини тақдим этиб, мас-
лаҳат олишлари мумкин. Пенсия ёшига 
етишдан 10 кун аввал барча ҳужжатлар-
ни “Давлат корпорацияси”га топширади. 
Бошқа барча маълумотлар ҳаммаси 
тизимда жамланган ва улар департа-
ментимизга йўлланади. Ҳужжатларни 
муассаса, ташкилотлардан жамлашнинг 
ҳожати йўқ, тизимда ҳамма зарур ҳуж-
жатлар мавжуд. 10 кун мобайнида ҳуж-
жатлар ўрганилиб, фуқароларга пенсия 
тайинланади.

– Суҳбатингиз учун раҳмат!

М. САЪДУЛЛАЕВА.

Ижтимоий муҳофаза

ИЖТИМОИЙ МУҲОФАЗА:
ЙИЛ ЯКУНЛАРИ

Аҳолига кўрсатиладиган иж-
тимоий ёрдамлар ва уларнинг 
миқдори аҳолини қизиқтирадиган 
ва ўйлантирадиган муҳим масала-
лардан бири. Гап-гаштакларда, ои-
лавий йиғинларда кўтариладиган 
асосий мавзу аҳолига бериладиган 
ижтимоий ёрдам кўлами атрофида 
айланади. Жорий йилда пенсия 
миқдори қанча фоизга ўсар экан? 
Ҳамюртларимиз жорий йил учун 
оширилган миқдордаги нафақа 
пулларини олишга улгуришди. 
Ижтимоий соҳа: ўтган йилни қан-
дай кузатиб, йилни қандай кутиб 
оляпмиз? Бу саволларга ойдинлик 
киритиш мақсадида Аҳолини иж-
тимоий муҳофаза қилиш соҳасини 
тартибга солиш ва назорат қўмита-
сининг Туркистон вилояти бўйича 
департаменти раҳбари Бегман Нур-
маханов билан мулоқотда бўлдик. 

М. Калинин номли мак-
табни тамомлагач, 1939 
йили Совет Армияси са-
фига сафарбар этила-
ди. Дастлаб Финляндия 
урушида, сўнгра немис 
босқинчиларидан ватан-
ни озод этишда ишти-
рок этди. Днепр дарёсини 
кечиб ўтиш, Украинани 
душмандан озод қилиш-
да жонбозлик кўрсатди. 
Ҳаёт-мамот жангларнинг 
бирида яраланади. Госпи-
талда даволангач, кўксига 
жанговар мукофотларни 
тақиб, қадрдон Туркистон-

га қайтиб келди. Урушдан 
сўнг, “Иштихат”, “Комму-
низм” жамоа хўжаликлари 
ва “Отабой” давлат хўжа-
лигида, “Коммунистик меҳ-
нат” газетаси таҳририяти, 
шаҳар санитария-эпиде-
миология станциясида ҳи-
собчи бўлиб самарали 
меҳнат қилди. Нафақага 
чиққач, боғбон сифати-
да А. Яссавий мақбараси 
ҳовлисини ободонлаш-
тирган. 

Умр йўлдоши, қаҳрамон 
она Бибинисо ая билан 

жамиятимиз равнақига ҳа-
лол меҳнатлари билан 
муносиб ҳисса қўшган 
қобил фарзандлар Эр-
кин, Сайдулла, Сайфулла, 
Файзулла, Бахтиёр, Обод, 
Нобот, Лолаларни тарбия-

лаб, вояга етказишди. Ис-
кандар Жўрабеков Совет 
Иттифоқи, Қозоғистон ва 
Украина ҳукуматлари ор-
ден ва медаллари билан 
тақдирланган. 2007 йили 
5 сентябрь куни 90 ёшида 
оламдан ўтди. 

 Аждодларимиз босиб 
ўтган шонли йўл ёш авлод 
учун ибрат мактабидир. 

Ҳусан УБАЙДУЛЛАЕВ,
Туркистон вилоятининг 

ибратли фуқароси.

 Тасвирда: Искандар 
Жўрабеков.

Буюк Ғалабанинг 80 йиллигига

ИСКАНДАР ЖЎРАБЕК ЎҒЛИНИНГ 
ИБРАТЛИ ҲАЁТ ЙЎЛИ 

«Язык – это душа народа, и ли-
тература – это зеркало, в котором 
эта душа отражается.»

В ОСШ № 109 прошла увлека-
тельная познавательная неделя, 
посвященная русскому языку и 
литературе. В рамках мероприятия 
были организованы открытые уро-
ки, которые привлекли внимание 
как учащихся, так и преподавателей 
других школ.

В торжественном открытии не-
дели приняли участие директор 
школы А. Умаралиев, заместите-
ли директора Ш. Сайдахметов, Т. 
Каримкулов, а также преподава-
тели и ученики. Директор школы 
в приветственной речи отметил 
важность данного мероприятия 
для развития и интереса учащихся 
к русскому языку и литературе, а 
также для совершенствования про-
фессиональных навыков учителей.

Целью мероприятия было углуб-
ление знаний учеников в области 
русского языка и литературы, а так-
же ознокомления с современными 
методами преподавания. Каждый 
урок был продуман до мелочей, 
чтобы стимулировать интерес уча-

щимся к изучаемым дисциплинам.
В рамках недели был органово-

зан на тему «Музыкальная душа. 
Морфологический разбор имени 
прилагательного». В 5 «В» классе 
открытый урок провела Ф. Игам-
бердева . Он был посвящен важной 
теме морфологии русского языка.

В 7 «А» классе прошел открытый 
урок «Урок-концерт по басням И. 
Крылова». Провела его С. Ергаше-
ва. Прошел он в форме концерта, 
где учащиеся прочитали стихи и 
басни великого баснописца, ис-
пользуя элементы театрализации. 
Это позволило не только углубить 
знания о баснях Крылова, но и оз-
накомить детей с особенностями 
жанра басни, раскрывая мораль 
каждой из них.

В 8 «В» классе прошел откры-
тый урок по русской литературе. 
Его провела Н. Шамуратова на 
тему «Образ Хлестакова» в коме-
дии Н. В. Гоголя «Ревизор». Урок 
был посвящен анализу одного из 
самых ярких персонажей русской 
литературы – Хлестакова. Ученики 
исследовали его образ, разобра-
ли ключевые моменты комедии, а 

также особенности сатиры Гоголя, 
отражающие проблемы общества 
того времени.

Открытый урок в 9 «Д» классе 
на тему «Молодежь и волонтерс-
кая деятельность: Бессоюзные 
сложные предложения со значе-
нием времени, условия, следствия» 
провела Н. Хайтметова. Урок был 
посвящен не только теме волон-
терства, но и глубокому анализу 
синтаксических конструкций.

В 6 «Б» классе открытый урок 
провела Д. Сайдирасулова на тему 
«Как служебное слово может изме-
нить смысл предложения». 

Неделя открытых уроков дала 
отличную возможность преподава-
телям обменяться опытом, а уче-
никам – узнать больше о богатстве 
русской культуры и литературы. 
Такие мероприятия планируется 
проводит регулярно, что способст-
вует развитию учебного процесса и 
развития интереса к русскому языку 
и литературе.

Н. ХАЙТМЕТОВА, 
руководитель методического 

объединения учителей
 русского языка и литературы. 

 ОТКРЫТЫЕ УРОКИ: ПОГРУЖЕНИЕ В 
МИР РУССКОГО ЯЗЫКА И ЛИТЕРАТУРЫ

 Шымкент қаласы білім басқар-
масына қарасты «№124 жалпы орта 
білім беретін мектебі» коммуналдық 
мемлекеттік мекемесі Қазақстан 
Республикасы Білім жəне ғылым ми-
нистрінің 2017 жылғы 27 шілдедегі № 
355 (01.03.2023 ж. № 56 өзгерістер-
мен) бұйрығымен бекітілген Қамқор-
шылық кеңестің жұмысын ұйымдас-
тырудың үлгілік қағидаларының жəне 
оны білім беру ұйымдарында сайлау 
тəртібінің (бұдан əрі – Қағидалар) 
2-тарауының орындау мақсатында 
Қамқоршылық кеңес мүшелерін сай-
лау бойынша конкурс жариялайды.

 Қамқоршылық кеңесінің құрамына 
қатыса алады:

 1) осы білім беру ұйымында білім 
алушылардың ата-аналары немесе 
өзге де заңды өкілдері (сыныптар-
дың əрбір параллелінен осы білім 
беру ұйымында білім алушылардың 
бір ата-анасынан немесе өзге де 
заңды өкілінен) ;

 2) педагогикалық еңбек ардагер-
лері (бар болса) ;

 3) жергілікті өкілді жəне/немесе 
атқарушы жəне/немесе Құқық қорғау 
органдарының өкілдері; 

 4) үкіметтік емес (коммерциялық 
емес) ұйымдардың өкілдері;

 5) қайырымдылық жасаушылар 
жəне/немесе меценаттар (бар бол-
са);

 6) бұқаралық ақпарат құралдары-
ның өкілдері (бар болса);

 7) оқушылардың өзін – өзі басқа-
ру органдарының өкілдері.

Ұйымдастырушы:
“№124 жалпы орта білім беретін 

мектебі” əкімшілігі 

 Мектеп телефоны: 87078466184, 
87476115001

 Мекен жайы: Теракзор №537

ХАБАРЛАНДЫРУ

2025 йили “Ягона эл – ягона китоб” республика 
акцияси доирасида қозоқ адабиётининг таниқли 
вакиллари Такен Алимқулов ва Жумекен Нажи-
меденовларнинг асарлари танлаб олинди. Ушбу 
қарор 2025 йил 8 январда ҚР Миллий академик 
кутубхонасида ўтган йиғилишда қабул қилинди.

Такен Алимқулов – шоир, ёзувчи, адабиётшунос, 
таржимон, 1918 йилда Жанубий Қозоғистон вилояти-
нинг Сўзоқ туманида таваллуд топган. Унинг “Ақ боз ат”, 
“Күрең өзен”, “Тұлпардың тағдыры” романлари ва “Сей-
тек сарыны”, “Көк қаршыға” каби ҳикоялар тўплами бор. 
Т. Алимқуловнинг асарлари қозоқ халқининг маданияти 
ва тарихини чуқур акс эттиради.

Жумекен Нажимеденов – шоир, ёзувчи, таржимон, 
Давлат мукофоти совриндори, 1935 йили Атиров ви-
лоятида туғилган. Унинг “Балауса”, “Жоқ, ұмытуға 
болмайды!”, “Менің Қазақстаным” шеърий тўпламлари 
ва “Ақ Шағыл”, “Кішкентай” романлари китобхонлар-
га яхши таниш. Ж. Нажимеденов ҚРнинг замонавий 
мадҳияси матни муаллифларидан бири сифатида ҳам 
танилган. 

Йил давомида мамлакат кутубхоналарида ушбу 
муаллифларнинг асарларини тарғиб қилишга бағиш-
ланган турли тадбирлар, учрашувлар, кўргазмалар ва 

китобхонлар анжумани ташкил этилади. Бу тадбирлар 
ўқувчиларга қозоқ адабиётининг ушбу икки таниқли 
намояндаси ижоди билан кўпроқ танишиш имконини 
беради.

Қорамурт қишлоқ кутубхонаси барча китобсевар 
ўқувчиларни ушбу акция доирасида китоб ўқишга чор-
лайди.

Марҳабо КЕНЖАБОЕВА,
Қорамурт қишлоқ кутубхонаси кутубхоначиси.

КИТОБ � МАЪРИФАТ МАНБАИ

Жамоат арбоби Эркин Жўрабековнинг па-
дари бузруквори, УВУ фахрийси Искандар 
Жўрабеков 1917 йил Туркистонда Жўрабек ота 
ва Салима ая хонадонида олти фарзанднинг 
учинчиси бўлиб дунёга келган. 

БУЮК 
ҒАЛАБАГА 

ЙИЛ



Газета ҚР Маданият ва ахборот вазирлиги 
томонидан 2020 йил 21 апрелда рўйхатга олиниб, 

KZ34VPY00022503 гувоҳнома берилган.

МАН ЗИ ЛИ МИЗ: 
160000, Шимкент шаҳри, 

Тауке хан шоҳкўчаси, 6-уй, 3-қават. 
Те ле фон: 53-07-10. Те ле факс: 53-04-66. 

Электрон почта: janubiy@inbox.ru

Туркистон, Саврон – Шомирза МАДАЛИЕВ. +7701-610-51-22
Қазиғурт – Хуршид ҚЎЧҚОРОВ. +7701-447-37-42
Сайрам – Зокиржон МЎМИНЖОНОВ. +7702-278-96-90
Тулкибош – Мунира САЪДУЛЛАЕВА. +7747-144-60-71
Жетисай, Мақтарал – Мухтабар УСМОНОВА. +7701-257-36-97
Келес, Сариоғоч – Малика ЭЛТОЕВА. +7702-841-78-82
Кентов, Сўзоқ – Рўзиохун МАДАЛИЕВ. +7708-824-20-97

Масъул шахслар:

Ада ди – 11600 ну с ха.“ERNUR-print” МЧБ бо с ма хо на си да чоп этил ди, 
Шим кент шаҳри, Т. Алимқулов кўча си, 22. 

Бу юрт ма: 
457. Навбатчи муҳаррир: Хуршид ҚЎЧҚОРОВ.

Бош муҳаррир ўринбосарлари:
Муроджон АБУБАКИРОВ.

Авазхон БЎРОНБОЕВ.

Масъул котиба – Шаҳноза УСМОНОВА.

Директор – Бош муҳаррир
Райимжон Ортиқбой ўғли 

АЛИБОЕВ.

Муассис – Туркистон вилояти ҳокимлиги.
Мулк эгаси – “Жанубий Қозоғистон” вилоят ижтимоий-сиёсий 

газетаси таҳририяти” масъулияти чекланган биродарлиги.

� Мақола лар, эъ лон ва бил ди рув  лар да ги факт 
ҳам да да лил лар нинг тўғри ли ги учун му ал ли ф-
лар, рек ла ма ва эъ лон бе рув чи лар ма съул дир.
�  Фой да ла нил ма ган ма қола лар га ёз ма жа воб 

қай та рил май ди.

Қозоғистон Республикасида тар қа тилади.

Нашр кўрсат ки чи – 65466.

№23 (3524), пайшанба, 
27 февраль 2025 йил.
Janubiy.kz Маърифат ва жамият

Спорт

2025 ЙИЛГИ РЎЗА 
ТУТИШ ТАҚВИМИ

(Туркистон вақти билан).

САҲАРЛИК
(ОҒИЗ ЁПИШ) ДУОСИ:

Навайту ан асума совма шаҳ-
ри рамазона минал фажри илал 
мағриби, холисан лиллаҳи таъа-
ла. Аллоҳу акбар!

Маъноси: Рамазон ойининг рў-
засини субҳдан то кун ботгунча 
тутмоқни ният қилдим. Холис 
Аллоҳ учун. Аллоҳ буюкдир.

ИФТОРЛИК
(ОҒИЗ ОЧИШ) ДУОСИ:

Аллоҳумма лака сумту ва бика аманту ва аъ-
лайка таваккалту ва аъла ризқика афтарту, фағ-
фирли йа ғоффару ма қоддамту ва ма аххорту.

Маъноси: Эй Аллоҳ, ушбу Рўзамни Сен учун 
тутдим ва Сенга иймон келтирдим ва Сенга та-
ваккал қилдим ва берган ризқинг билан ифтор қил-
дим. Эй гуноҳларни афв қилгувчи Зот, менинг ав-
валги ва кейинги гуноҳларимни мағфират қилгил.

Фитр садақаси 655 тенге этиб белгиланди.

РЎЗАНОМА
Рамазон
ойининг
кунлари

Март ойи
Ҳафта

кунлари
Саҳарлик

вақти
Ифторлик

вақти

1 1 март Шанба 05:45 18:19
2 2 март Якшанба 05:44 18:20
3 3 март Душанба 05:42 18:21
4 4 март Сешанба 05:40 18:23
5 5 март Чоршанба 05:39 18:24
6 6 март Пайшанба 05:37 18:25
7 7 март Жума 05:35 18:26

8 8 март Шанба 05:33 18:28
9 9 март Якшанба 05:32 18:29
10 10 март Душанба 05:30 18:30
11 11 март Сешанба 05:28 18:31
12 12 март Чоршанба 05:26 18:33
13 13 март Пайшанба 05:25 18:34
14 14 март Жума 05:23 18:35

15 15 март Шанба 05:21 18:36
16 16 март Якшанба 05:19 18:37
17 17 март Душанба 05:17 18:39
18 18 март Сешанба 05:15 18:40
19 19 март Чоршанба 05:14 18:41
20 20 март Пайшанба 05:12 18:42
21 21 март Жума 05:10 18:43

22 22 март Шанба 05:08 18:45
23 23 март Якшанба 05:06 18:46
24 24 март Душанба 05:04 18:47
25 25 март Сешанба 05:02 18:48
26 26 март Чоршанба 05:00 18:49

Муқаддас Лайлатул-Қадр кечасида Қуръони Каримнинг илк оятлари нозил қилинган. 
Дуо, тилаклар қабул бўладиган тун.

27 27 март Пайшанба 04:58 18:50
28 28 март Жума 04:56 18:52

29 29 март Шанба 04:54 18:53

muftyat.kz

ЖУКОВСКИЙ – 
“ТУРАН” 

МУРАББИЙИ!
В. Жуковский 1984 йили Бе-

лоруссияда туғилган. Меҳнат 
фаолиятини беларуснинг “Ис-
лочь” жамоасида бош мураббий 
сифатида бошлаган. 2015 йилда 
биринчи лига ғолиби бўлиб, та-
рихда илк бор олий лигага чиққан.

2020 йилда Жуковский Бела рус-
нинг кучли жамоаларидан бири – “БАТЭ” 
жамоасига бош мураббий бўлган. 2021 йилда 
жамоа чемпионатнинг кумуш медали ва кубогини қўлга киритган.

В. Жуковский 2021 йилда “Атирау” жамоасига бош мураббий этиб 
тайинланади. У 2024 йилда жамоани Қозоғистон кубоги ўйинлари-
нинг финалига олиб чиқишга эришади.

“ҚАЙРАТ” – 
СУПЕРКУБОК СОҲИБИ!

Пойтахтдаги “Астана-Арена” ўйинго-
ҳида Қозоғистон суперкубогининг финал 
ўйинида “Қайрат” ва “Ақтўбе” жамоала-
ри куч синашди.

Яққол устунлик қилган алматиликлар Эл-
дер Сантана (58-дақиқа) ва Громыко (87-да-
қиқа)ларнинг голи ҳисобига ғалаба қозонди. 
“Қайрат” жамоасининг футболчиси Тапа-
ловнинг 62-дақиқада майдондан четлати-
лиши ҳам ақтўбел икларга ёрдам бермади.

Шундай қилиб, Алматининг “Қайрат” 
жамоаси Қозоғистон суперкубогини учинчи 
бор қўлга киритди. 

ЧЕМПИОНАТ 
БОШЛАНДИ

Футболдан Қозоғистон 
чемпионати ўйинлари 1 
март куни бошланиши маъ-
лум қилинди. Унга кўра, I 
турда марказий учрашув ма-
қомидаги ўйин ягона эмас. 

I тур ўйинлари, 1-2 март 
(шанба, якшанба)

Қизилжар – Жетису
Астана – Қайрат
Ордабаси – Ақтўбе
Туран – Ўқжетпес
Атирау – Елимай
Қайсар – Женис
Тобол – Улитау.   

Фу тболдан Қозо ғис тон 
чемпиони, кубок, суперкубок 
совриндори, Шимкентнинг 
“Ордабасы” клуби чемпионат 
доирасида уй ўйинларини 
Туркистон шаҳрининг “Туран” 
жамоаси ўйингоҳида ўтказа-
ди. 

Шимкентдаги “Қажымұқан” 
номидаги марказий ўйингоҳ 
таъмирланаётгани боис, “Орда-
басы” меҳмон жамоаларни “Тур-
кистан Арена”да қабул қилади. 
Ушбу ўйингоҳда “Тұран” клуби 
ҳам уй ўйинларини ўтказади. 

Таъкидлаш жоизки, “Ордаба-
сы” мазкур йилда Конференция 
лигасида ўйнайди. Жамоа ушбу 

мусобақанинг уй ўйинларини  
қайси ўйингоҳда ўтказиши ҳали 
ҳал қилинмади.

Таъкидлаш жоизки, “Астана” 
клуби бу йилдан бошлаб ўз 
ўйингоҳи – “Астана Арена”га 
қайтади. Ўйингоҳ кўчманчилар 
ўйинларидан кейин таъмирлаш 
учун ёпилган эди. Ушбу ишлар-
га бюджетдан 15 млрд. тенге 
сарфланди. Шимкентдаги ўйин-
гоҳга маҳаллий бюджет қанча 
маблағ ажратгани ҳозирча но-
маълум.

Хуршид ҚЎЧҚОРОВ
 тайёрлади. 

ЛЕГИОНЕРЛАРГА 
ОЙЛИКНИ 

КИМ ТЎЛАЙДИ?
Эндиликда легионерлар-

га ойлик маоши бюджетдан 
тўланмайди. У фақат ҳо-
мийлар ҳисобидан берили-
ши мумкин. 

Бу қонун, нафақат футбол, 
балки, бошқа спорт турлари-
га ҳам тегишли. Ушбу қарор 
спорт жамоаларини сергак-
ликка чақирди. Чунки ҳар 
бир жамоада катта маош тў-
ланадиган легионерлар бор. 
Ушбу маблағлар академия-
ларни кучайтириш, моддий-
техник базани кучайтириш 
учун сарфланиши зарурлиги 
қонунда белгилаб қўйилди. 

Қарор чиқарилгач, қатор 
жамоалар легионерлардан 
воз кечишларини маълум 
қилди, жумладан, Қизилўр-
данинг “Қайсар” жамоаси 
ҳам . 

ÍÀÂÁÀÒ 
ÐÅÑÏÓÁËÈÊÀ 

ÁÈÐÈÍ×ÈËÈÃÈÃÀ
Туркистон шаҳрида 64 катакли шашка 

бўйича болалар ва ўсмирлар ўртасида 
вилоят биринчилиги ўтди.

Унда Янги Иқон қишлоғининг болалар 
ва ўсмирлари ҳам иштирок этиб, соврин-
ли ўринларни қўлга киритишди.

Буюк мутафаккир ва шоир, 
шеърият мулкининг султони 
Мир Алишер Навоий таваллу-
дига 584 йил тўлиши муноса-
бати билан ҚР ўзбек этномада-
ният бирлашмалари “Дўстлик” 
ҳамжамияти, Ж. Ташенов но-
мидаги университет ҳамда Ўз-
бекистон давлат хореография 
академияси ҳамкорлигида таш-
кил этилган “Навоий ўқишлари” 
мавзуидаги халқаро кўрик-тан-
ловда Туркистон шаҳридаги А. 
Навоий номли 13-сонли мак-
таб-гимназиянинг 10-“А” синф 
ўқувчиси Севинч Маъмуржоно-
ва иштирок этиб, юқори натижа 
кўрсатди.

Севинч ушбу нуфузли мусо-
бақада фахрли І ўринни қўлга 
киритиб, халқаро диплом би-
лан тақдирланди. Истеъдодини 

Буюк шоир ва мутафаккир, атоқли 
давлат ва жамоат арбоби Мир Али-
шер Навоийнинг таваллудига бағиш-
лаб “Таълим жараёнида сунъий за-
коват ва рақамли технологиялардан 
фойдаланиш” мавзуида очиқ эшик-
лар куни уюштирилди. 

Севи нч  – мактабимиз фах ри
намойиш этиб, ғалаба қозонган 
Севинчнинг улкан ютуққа эри-
шишида унга устозлик қилаётган 
ўзбек тили ва адабиёти муал-
лимаси Саида Никинбоеванинг 
хизматлари беқиёс. Шогирд ка-
моли – устоз муродидир, меҳна-
тингиз маҳсули муборак бўлсин!

Нодира ШЕРАЛИЕВА,
А. Навоий номли 

мактаб-гимназиянинг ўзбек 
тили ва адабиёти ўқитувчиси.

Туркистон шаҳри.

Тасвирда: мактаб директори 
Ҳусан Диметов, Севинч Маъмур-
жонова ҳамда муаллима Саида 
Никинбоева.

Мақсад – сунъий заковат 
технологиялари ёрдамида 
дарсни қизиқарли ва сама-
рали ўтказиш, ўқувчиларнинг 
билимга интилиши ва қизиқи-
шини орттириш эди. Тадбир-
да барча фан устозлари ўз 
билим ва маҳоратларини на-
моён этишди. Шу жумладан, 
ўзбек тили ва адабиёти фан 
бирлашмасидан Лутфия Ами-
нова, Сайёра Холиқулова ва 
Гулчеҳра Парпиева “Сунъий 
заковат самараси ва сифати” 
ҳақида ажойиб очиқ дарслар 
ўтказдилар. Иштирокчилар 
дарсдан олган таассуротлари 
билан ўртоқлашиб, даврга 
мос ҳамда долзарб мавзу тан-
ланганлигини алоҳида қайд 
этишди.

 Билимдон ва иқтидорли 
раҳбар Султон Орифжон ўғли 
бошқараётган ушбу нуфузли 
таълим масканида кўп хайрли 
тадбирлар амалга ошириляп-
ти. Мактаб жамоаси билан 
биргаликда бир ёқадан бош 
чиқарган ҳолда эзгу ташаб-
бусларга бош-қош бўлмоқда. 
Олдига улкан мақсадлар қў-
йиб, ёшлар келажаги йўлида 
ҳормай-толмай меҳнат қи-
лаётган жамоага сиҳат-сало-
матлик, таълим-тарбия ишла-
рига ривож тилаб қоламиз.

Гулчеҳра ПАРПИЕВА, 
Алишер Навоий номли

 умумтаълим мактабининг
 ўзбек тили ва адабиёти

 муаллимаси. 
Кентов шаҳри.

СУНЪИЙ ЗАКОВАТГА 
БАҒИШЛАНДИ

Жумладан, “Янги Иқон” умумтаълим 
мактабининг 3-“Б” синф ўқувчилари Шаҳ-
руза Комилжон ва Ҳулкар Авазхонова 
ҳамда 2-“А” синф ўқувчиси Асмира Темир-
хон ғолиблик шоҳсупасининг 3-поғонаси-
га кўтарилишди.

Шунингдек, 6-“А” синф ўқувчиси Ро-
бия Ҳайитбоева, 4-“А” синф ўқувчилари 
Иззатбек Ирисбеков ва Маржонабегим 
Ирисбек, 2-“А” синф ўқувчиси Сўғдиёна 
Зокиржонова, “Дарын.KZ” умумтаълим 
мактаби 2-“А” синф ўқувчиси Жавоҳир 
Абдухаллоқов 2-ўринни эгаллаш билан 

баробар Қозоғистон Республикаси чем-
пионатига йўлланмани қўлга киритишди.

Эндиликда Ақтўбе шаҳрида ўтадиган 
республика биринчилигида иштирок 
этадиган мазкур ёш шашкачиларимизга 
омад ёр бўлиб, жаҳон чемпионати йўл-
ланмасини қўлга киритишларига тилак-
дошмиз ва устоз-мураббийларига мин-
натдорчилик билдирамиз.

Дилшодабегим ИРИСБЕКОВА,
“Янги Иқон” умумтаълим 

мактабининг 10-“А” синф ўқувчиси. 

“ОРДАБАСЫ” УЙ ЎЙИНЛАРИНИ 
ТУРКИСТОНДА  ЎТКАЗАДИ


